ՀՀ միջուկային անվտանգության կարգավորման կոմիտեն հայտարարում է մրցույթ ֆինանսահաշվապահական բաժնում փորձագետ ներգրավելու մասին

ա․ Իրականացնում է Կոմիտեի միջնաժամկետ ծախսերի ծրագրերի և տարեկան բյուջետային նախագծի հայտի մշակման և կազմման հետ կապված աշխատանքներ․
բ. Իրականացնում է Կոմիտեին վերաբերվող եկամտատեսակների գծով միջնաժամկետ կտրվածքով և տարեկան բյուջետային մուտքերի գումարների կանխատեսումների հայտի կազմման հետ կապված աշխատանքներ․
գ. Իրականացնում է Կոմիտեի եռամսյակային և տարեկան բյուջետային հատկացումների սահմանաքանակների չիրացման պատճառների վերաբերյալ տեղեկատվության նախապատրաստման հետ կապված աշխատանքներ․
դ. Իրականացնում է ծրագրավորված եկամուտների հավաքագրման արդյունքների և դրանց՝ ծրագրային ցուցանիշներից շեղումների պատճառների մասին կոմիտեի եռամսյակային և տարեկան ըստ առանձին եկամտատեսակների հաշվետվության կազմման հետ կապված աշխատանքներ․
ե. Կատարում է Կոմիտեի  ծրագրերի իրականացումը բնութագրող արդյունքային ցուցանիշների կատարման մասին եռամսյակային և տարեկան հաշվետվությունների կազմման  հետ կապված աշխատանքներ․
զ. Իրականացնում է Կոմիտեի աշխատակիցների աշխատավարձի չափերի ամենամսյա հաշվարկի հետ կապված աշխատանքներ և Բանկային գործարքների ամփոփում ծրագրային համակարգով․
է. Իրականացնում է Բյուջետային ծախսերի տնտեսագիտական դասակարգմամբ նախատեսված հոդվածների միջև վերաբաշխում կատարելու մասին հայտերի կազմման հետ կապված աշխատանքներ․
     ը.Նախապատրաստում է կոմիտեի կողմից  պլանավորվող ծրագրերի վերաբերյալ  համապատասխան մարմիններում իրականացվող խորհրդատվությունների վերաբերյալ պարզաբանումներ և զեկույցներ:

Նշված թափուր պաշտոնը զբաղեցնելու համար պահանջվում է`
• Տնտեսագիտություն կամ հաշվապահություն և հարկային գործ կամ ֆինանսներ կամ կառավարում և վարչարարություն մասնագիտությամբ բարձրագույն կրթություն, հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ տնտեսագիտության բնագավառում երեք տարվա աշխատանքային ստաժ,
• իր լիազորությունների հետ կապված իրավական ակտերի անհրաժեշտ իմացություն,
• տարբեր իրավիճակներում կողմնորոշվելու ունակություն, 
• անհրաժեշտ տեղեկատվության տիրապետում,
• համակարգչով և ժամանակակից այլ միջոցներով աշխատելու ունակություն։

Փորձագետը պարտավոր է՝
• Բարեխղճորեն կատարել պայմանագրով ստանձնած աշխատանքները:
• Պահպանել Կոմիտեում սահմանված ներքին կարգապահական կանոնները, աշխատանքային կարգապահությունը:
• Պահպանել աշխատանքի պաշտպանության և անվտանգության ապահովման միջոցները:
• Իրականացնել ՀՀ աշխատանքային օրենսդրությամբ, «Հանրային ծառայության մասին» օրենքով և պայմանագրով իրենց վերապահված այլ պարտականությունները:
Տեղեկացվում է, որ հավակնորդի հետ պայմանագիր կնքել Չի թույլատրվում, եթե տվյալ անձը պաշտոնից ազատվել կամ տվյալ անձի ծառայությունը վերջին մեկ տարվա ընթացքում դադարեցվել է կարգապահական տույժ կիառելու, օրենքով սահմանված փորձաշրջանը չանցնելու, օրենքի խախտմամբ պաշտոնի նշանակվելու, «Հանրային ծառայության մասին» Հայաստանի Հանրապետության օրենքով սահմանված անհամատեղելիության պահանջները չպահպանելու, Հայաստանի Հանրապետության քաղաքացիությունը դադարեցնելու, ուժի մեջ մտած՝ նրա նկատմամբ կայացված մեղադրական դատավճռի դեպքերում, բացառությամբ այն դեպքերի, երբ նշանակվել է տուգանք, ինչպես նաև երկու տարի անընդմեջ իր մեղքով վերապատրաստման անհատական ծրագրով հաստատված կրեդիտները չստանալու դեպքում:
Կոմիտեի գլխավոր քարտուղարը հնարավոր թեկնածուի նախապատվություն տալու է դիմում ներկայացրած քաղաքացիների փաստաթղթերի փաթեթի հիման վրա։
